
Shivakshetreshu Sundarakrita Shivastutayah

శివక్షేత్రేషు  సున్దరకృతా  శివస్తుతయః

(శివరహస్యాన్తర్గతే  సదాశివాఖ్యే)
సున్దరః  ఉవాచ ।
(కమలాలయే పఞ్చలిఙ్గాని )
ఆనన్దేశ  సునన్దిత  త్రిభువనే  మన్దారవృన్దానత 
పాదాబ్జోత్థమరన్దసున్దరమహానన్దామ్బువీచీస్థితః       ।
మచ్చిత్తాఖ్యమిలిన్ద ఏవ నితరాం పాతుం తవాద్యాదరా-

న్నిన్దన్నర్థచతుష్టయం    కలయతే పుణ్యేన్దిరాయాః  పురే ॥ ౫॥
సిద్ధేశ  సిద్ధనిగమోత్తమమౌలివాచా
మోచాసదృక్షవచసా త్వయి విద్ధి భావమ్ ।
ముగ్ధేన్దుసిద్ధసులలామనిజాక్షసోమ  
మామద్య పాహి భవసిసిద్ధికరో  మహేశ ॥ ౭॥
అచలాధిపరాజకన్యా(యకా)

కుచలీలాయితవక్షసా విశాల ।
నిటిలానలదగ్ధపుష్పబాణ
అచలేశాన నమామి తే పదాబ్జమ్  ॥౯॥
అహికటకాతి పాద దేవ మౌలికోటీ
విలసద్గాఙ్గజటోరుజూట   పాహి ।
నటనేన నిమగ్న భూతల
కరటిత్వక్కృతచేల హాటకేశ పాహి ॥ ౧౧॥
చన్ద్రాపీడకచోరుమౌలిమణిభా (సన్దీప్తజూటాన్తర  -
ప్రోద్యద్ )గాఙ్గతరఙ్గసమ్భవలసద్రక్తోరుసద్ధల్లక      ।
తత్రత్యోరుసమీరలోలితమహాగన్ధానుబన్ధోద్యత   -
దిగ్వక్త్రాణి  పరాగితాని హి విభో పాపాపహన్తౄణి తే ॥ ౧౩॥
త్వం శమ్భుః కాల్మలీకిః శ్రుతి  గదితయశా బిల్మినీబిల్వపూజ్యో

శివక్షేత్రేషు  సున్దరకృతా  శివస్తుతయః

వల్మీకోరుసుమధ్యసంస్థిత  మహాలిఙ్గత్వద (సమ)ద్రాక్షిషమ్  ।
ధన్యస్తేన సురాదిమాన్యపదవీం ప్రాప్తాం  చ మన్యే విభో
కో వాఽన్యో హి సముద్దిధీర్షురిహ   మాం సంసారసన్తారణే
(కోఽన్యో మాం సముజీర్షురేవ  భగవన్సంసారసన్తారణే)॥ ౧౪॥
భవ భూతపతే భవోద్భవాద్య
విభవం భావుకమేవ తేఽనుభవమ్ ।
భవసన్తరణాయ శమ్భవే
హర భర్గామల  భీమ భవ్య పాహి ॥ ౧౫॥
భర్గానఙ్గవిలోపిలోచన   విభో గఙ్గావతంసోజ్జ్వల  -
జ్జ్వాలాక్షాతుల  జాలకీలితపురం సఙ్కీలితం తే క్షణాత్ ।
ఘూర్ణన్తీ  త్రిదశోరుఘోరపటలీభూర్ణిః   దృశా తే విభో
సమ్పూర్ణం  పునరేవ తే హర విభోఽపర్ణాపతే  పాహి మామ్ ॥ ౧౬॥
గఙ్గాతుఙ్గతరఙ్గ   (సఙ్గ )సుమహామౌలే కురఙ్గాఙ్కధృక్
మాతఙ్గత్వగలఙ్కృతాఙ్గ  భుజగాభోగాఙ్గసఙ్గ  ప్రభో  ।
ఉక్షాఙ్గస్థిత   దివ్యభస్మలసిత గఙ్గాతరఙ్గోల్లస   -
త్త్యాగాధీశమహోఽగజాముఖకృపాపాఙ్గం  భజే శఙ్కరమ్ ॥ ౩౫॥
మాతఙ్గానఙ్గభఙ్గం    మురరిపుహృదయానన్దసన్దోహదం   తం ।
కున్దేన్దుద్యుతిరఞ్జితం    హృది భజే త్యాగాధిపం శఙ్కరమ్ ॥ ౩౬॥
మద్భాగధేయ నగజార్ధకృతాఙ్గసఙ్గ 
సారఙ్గరఞ్జితకరం   వరలిఙ్గసఙ్గ  ।
హే నీలకణ్ఠ హృదయే తవ పద్మపాదం
ఉల్లాసతాం  హి భగవన్ హర త్యాగరాజ ॥ ౩౭॥
॥ ఇతి శివరహస్యాన్తర్గతే  శివక్షేత్రేషు  సున్దరకృతా  శివస్తుతయః సమ్పూర్ణాః  ॥
-॥ శ్రీశివరహస్యమ్  । సదాశివాఖ్యః నవమాంశః । అధ్యాయః ౨౩ మహేశ్వరప్రసాదః  ।
వావృత్తశ్లోకాః  ॥

శివక్షేత్రేషు  సున్దరకృతా  శివస్తుతయః

Sundara సున్దర ; one of the sixty-three Nāyanāra-s, after being born in Pṛthvīloka

పృథ్వీలోక, worships and eulogizes Śiva శివ at the several Śivakṣetra శివక్షేత్ర that had

been enlisted for him to be at by Śiva శివ in order to be able to experience Śiva Sānnidhya

శివ సాన్నిధ్య. Among these, at Kamalālaya కమలాలయ, he prays at the Pañcaliṅgāni

పఞ్చలిఙ్గాని ; viz. Ānandeśa ఆనన్దేశ , Siddheśa సిద్ధేశ , Acaleśa అచలేశ, Hāṭakeśaహాటకేశ
and Valmīkeśa వల్మీకేశ. He also eulogizes Maheśvaraమహేశ్వర stationed to the right of

Valmīkeśa వల్మీకేశ.

